
	Основни податоци за планскиот документ

	Од што произлегува донесувањето на планскиот документ? (пр. законска обврска или друга одредба)

	Донесувањето на планскиот документ произлегува  од член 26 од Законот за просторно и урбанистичко планирање („Службен Весник на РМ“ бр. 199/14, 44/15, 193/15, 31/16, 163/16, 64/18 и 168/18), Правилникот за поблиската содржина, форма и начин на обработка на Генерален урбанистички план, Детален урбанистички план, Урбанистички план за село, Урбанистички план вон населено место и Регулациски план на Генерален урбанистички план, форма содржина на начин на обработка на урбанистичко-плански документации и архитектонско-урбанистички проект и содржина, форма и начин на обработка на Проектот за инфраструктура („Службен Весник на РМ“ бр. 142/15) и Годишната Програма за финансирање на изработка на Урбанистички планови, Регулациски планови на Генерални урбанистички планови, Урбанистичко - планска документација и Урбанистичко – проектни документации за 2019 година („Службен Весник на РМ“ бр. 16/19 и 107/19), точка 14 која гласи: Изработка на урбаниститчки планови, урбаинистичко плански документации, урбанистичко проектни документации за електроцентрали од обновливи извори на енергија за потребите на Министерството за економија, согласно Законот за енергетика. 
Во согласност со Законот за просторно и урбанистичко планирање потребно е да се изработи планска документација за Урбаинистички план вон населено место за електроцентрали од обновливи извори на енергија, КО Манастирец, општина Македонски Брод. 
За предметниот плански опфат изработени се Услови за планирање на просторот, од страна на Агенцијата за планирање на просторот, со тех. бр: Y07919, за кои е добиено Решение за услови за планирање (бр.УП1-15-768/2019 од 11.06.2019 год.), од страна на МЖСПП, како и Планска Програма изработена од Агенцијата за планирање на просторот со тех. бр. Е0419, јули 2019 година.

	Дали се донесува нов плански документ или се вршат измени на постојниот?

	ДА (
НЕ (

	Доколку се врши измена на постоечки плански документ наведете го називот на стариот плански документ и причините за негово изменување?

	/

	Дали планскиот документ опфаќа област определена со член 65 став 2 од Законот за животна средина? Доколку одговорот е ДА наведете ја областа.

	Да, просторно и урбанистичко планирање 

	Дали планскиот документ е определен со уредбата за стратегиите, плановите и програмите, вклучувајќи ги и промените на тие стратегии, планови и програми, за кои задолжително се спроведува постапка за оцена на нивното влијание врз животната средина и врз животот и здравјето на луѓето. Доколку е определен наведете ја точката и алинејата под која е определен. (пр. член 3, точка 1, алинеја 5).

	Да (
Не (
	Член: 3
	Точка 13 
	Алинеја: 

	Дали со планскиот документ се планира реализирање на проект што е предвиден со Уредбата за определување на проектите и критериумите врз основа на кои се утврдува потребата за спроведување на постапка за оцена на влијанието врз животната средина. Доколку одговорот е позитивен наведете за каков проект станува збор.

	Предвидените содржини во планскиот опфат на ниво на проектна документација припаѓаат во Прилог II, односно Проекти за кои се утврдува потребата од спроведување постапка за оцена на влијанието врз животната средина, поточно точка 3. Енергетика а) Индустриски инсталации за производство на електрична енергија, пареа и топла вода (проекти кои не се вклучени во Прилог I).

	Дали планскиот документ опфаќа користење на мала област од локално значење како што е определено со член 65 став 3 од Законот за животна средина. Доколку одговорот е ДА, наведете ја површината на областа и нејзиното значење.

	Не

	Да се наведе целта на донесување на планскиот документ и да се опише клучната одлука која ќе се донесе.

	Урбанистичкиот план за вон населено место претставува основен развоен документ, кој има крајна цел преку:
•
рационално користење на земјиштето,
•
максимално вклопување на инфраструктурата и објектите со теренот,
•
оформување архитектонска целина,
•
почитување и заштита на правото на човекот на работа,
•
почитување и валоризација на културното и градителското наследство,
•
вградување попратни содржини на основната наменска употреба на земјиштето,
•
подигнување хуманоста во просторот и непречено движење на лица со инвалидитет,
•
вградување на мерки за заштита на природата и животната средина,
•
вградување мерки ва заштита и спасување,
•
почитување на законските прописи, стандарди и нормативи во планирањето,
•
почитување на законските прописи за дадената намена,
да ги утврди параметрите и насоките за изработка на Архитектонско-урбанистички проекти, Проекти за инфраструктура и Основни проекти за идните планирани градежни парцели.

Со Урбанистичкиот план вон населено место за електроцентрали од обновливи извори на енергија, КО Манастирец општина Македонски Брод се предвидуваат следните наменски употреби на земјиштето, дефинирани според Правилникот за стандарди и нормативи за урбанистичко планирање („Сл. весник на РМ“ бр. 142/15, 217/15, 222/15, 228/15, 35/16, 99/16, 134/16, 33/17 и 86/18):

-
Група на класа на намена - Е (Инфраструктура)

-
Основна класа на намена - Е2 (Комунална супраструктура)

Во комплексот како содржини на наведената основна класа на намена треба да се планираат:

-
Фотонапонски панели за производство на електрична енергија,
-
Трафостаници,
-
Сообраќајна инфраструктура - улична мрежа, 
како и останати содржини во зависност од потребите на електроцентралите.
Во планскиот опфат се евидентирани природни повремени водотеци, кои е потребно да се регулираат. 
Реализацијата на предвидениот УПВНМ за електроцентрали од обновливи извори на енергија (фотонапонски панели), КО Манастирец, општина Македонски Брод на површина од 24,07 ha, ќе биде во функција на одржливиот развој преку производство на енергија од обновливи извори (сончева енергија).

Изградбата за електроцентрали од обновливи извори на енергија (фотонапонски панели), КО Манастирец, општина Македонски Брод, ќе овозможи поефикасно снабдување на руралните населби со електрична енергија, односно приклучување на нови населби кон мрежата, што е особено значајно за оние кои немаат соодветно, односно квалитетно снабдување.

Воедно преку воведување на алтернативни извори на енергија се овозможува заштеда на необновливите извори на енергија што е еден од основните приоритети во одржливиот развој.

Поради видот на активностите кои се планираат во планскиот опфат, односно чија имплементација не се очекува да предизвика значителни негативни влијанија врз животната средина во оперативната фаза, а исто така влегува во категорија на проекти за кои се утврдува потребата од спроведување на оцена на влијанијата врз животната средина (Прилог II)  се донесува Одлука за неспроведување на стратегиска оцена на животната средина.

	Предмет на планскиот документ (пр. транспорт, планирање на просторот и сл.)

	Просторно и урбанистичко планирање на просторот

	Периодот за донесување на планскиот документ.

	Во Законот за просторно и урбанистичко планирање за УПВНМ нема одреден период за донесување на планскиот документ.

	Предвидено ревидирање на планскиот документ. Доколку е предвидено ревидирање, на колку години?

	Во Законот за просторно и урбанистичко планирање за УПВНМ нема предвидено ревидирање на планскиот документ.

	Простор или област опфатени со планскиот документ (пр. географска област, добро е да се прикачи мапа).

	Планскиот опфат се наоѓа во КО Манастирец, општина Македонски Брод, 14 km северно од градот Македонски Брод. Површината на планскиот опфат за УПВНМ за електроцентрали од обновливи извори на енергија, КО Манастирец, општина Македонски Брод изнесува 24,074 ha. Во планскиот опфат влегуваат следните катастарски парцели: дел од КП 3030, дел од КП 1/1, дел од КП 2, дел од КП 3 и дел од КП 4, КО Манастирец, општина Македонски Брод. Земјиштето е во сопственост на Република Македонија.

Границата на планскиот опфат е дефинирана со:

· На север се движи долж границата со КО Могилец;
· На исток се движи долж границата со КО Модриште;
· На запад во делови го тангира постојниот локален пат и долж повремен водотек и
· На југ е дефинирана согласно планираната акумулација, односно по должина на заштитен појас на планираната акумулација „Калуѓерица“.

Најблиско населено место до планскиот опфат е с. Модриште (450 m), а индивидуални објекти за домување се наоѓаат јужно од планскиот опфат (300 m) по должина на пристапниот пат. 

Планскиот опфат се наоѓа на надморска височина од 540-690 m и зафаќа земјиште со катастарска култура пасишта и долови. На делови се наоѓа ниско стеблеста вегетација. Карактеристично за локацијата на планскиот опфат е појава на природни повремени водотеци, кои се јавуваат на неколку места низ планскиот опфат. Во границите на планскиот опфат нема постојни градби. Низ локацијата на планскиот опфат поминува постојна електрична инфраструктура, надземна дистрибутивна мрежа поставена на дрвени столбни места. 

До локацијата се пристигнува преку постојан локален асфалтен пат кој се поврзува со патната мрежа. 

Планскиот опфат се наоѓа во зона со VII степени по Меркалиевата скала на очекувани земјотреси. Истиот припаѓа на западниот земјоделско стопански реон со 7 микрореони.

Планскиот опфат се наоѓа во границите на Просторниот план на регионот на сливот на реката Треска.

Сливот на реката Треска, располага со водотеци кои се одликуваат со висок квалитет на водите и голем проток. Поради карактеристиките на водите во сливот, со Просторниот план на Р. Македонија предвидено е изградба на регионален водостопански систем (РВС) „Треска”, со кој ќе се зафаќаат води од сливот на реката и ќе се префрлуваат кон Источна Македонија, односно ќе се покриваат потребите во ВП „Скопско”, „Пчиња”, „Средна и Долна Брегалница” и „Струмичко Радовишко”. Поради предвиденото решение потребно е преземање на мерки и водење на соодветна политика во просторниот развој на целиот слив на реката Треска, со цел да се зачува и заштити квалитетот на водите како една од најголемите резерви на чиста вода во Државата.

Планскиот опфат се наоѓа во крајбрежниот простор на планираната акумулација „Калуѓерица” на реката Треска. Максималното ниво на водата во акумулацијата се предвидува на кота 530 м.н.в. Заради значењето и важноста на акумулациите како постојан изворник на вода, секој субјект е должен во текот на своите активности да се однесува внимателно и рационално во користењето на водите, да го спречува загадувањето на водите и да избегнува активности кои може да предизвикаат негативни ефекти врз човековото здравје и животната средина. Во сливот на акумулацијата забрането е да се изведуваат работи кои би можеле да ги сменат природните услови поради што би можело да дојде до лизгање на земјиштето, појава на ерозија или создавање на суводолици и порои. При изработката на планската документација мора да се запази заштитен појас од највисокото ниво на водата.

Локацијата на планскиот опфат нема конфликт со постојните и планирани енергетски водови.

Планскиот опфат припаѓа на Просторниот план на регионот на сливот на реката Треска, конкретно на Кичевско - Бродски туристички регион со 2 туристички зони и 10 туристички локалитети и е дел од простори коишто имаат регионално туристичко значење.

Согласно Студијата за заштита на природното наследство, изработена за потребите на Просторниот план на Република Македонија на просторот кој е предмет на разработка на Урбанистички план за вон населено место за електроцентрали од обновливи извори на енергија (фотонапонски панели), КО Манастирец, општина Македонски Брод, нема регистрирано ниту евидентирано природно наследство. На подрачјето кое е предмет на анализа има евидентирани недвижни споменици на културата.                                                                

(Локацијата планскиот опфат е означен на топографска карта и други мапи кои се приложени во Додаток 1). 

	Целите и/или предлог целите што треба да се постигнат со реализирањето на планскиот документ и дали истите се содржани во акт или документ.

	Да(
Не(

	Дали е приложена копија од целите?

	Да(
Не(

	Резиме на влијанијата врз животната средина
(Да се определи дали имплементацијата на планскиот документ ќе предизвика значително влијание врз животната средина, потребно е да ги пополните прашањата кои следат подолу како водич за определување на значителното влијание на ефектите врз животната средина, а кои се во согласност со Уредбата за критериумите врз основа на кои се донесуваат одлуките дали определени плански документи  би можеле да имаат значително влијание врз животната средина и здравјето на луѓето).

	Потенцијалните влијанија врз животната средина од планскиот документ:
Влијанијата, кои се претпоставува дека може да произлезат со имплементација на УПВНМ, може да се разгледуваат од аспект на негативни влијанија и од аспект на идни бенефиции, односно позитивни влијанија. 

Очекувани позитивни влијанија:

Изградбата на електроцентрали од обновливи извори на енергија (фотонапонски панели) ќе допринесе за производство на енергија од обновливи извори на енергија, намалување на употребата на фосилни горива како енергенс, намалување на емисиите на стакленички гасови на национално ниво, подобрување на квалитетот на живеење и ефикасно снабдување со електрична енергија на руралните населби. Преку воведување на алтернативни извори на енергија се овозможува заштеда на необновливи извори на енергија што е еден од основните приоритети во одржливиот развој. 
Очекувани негативни влијанија:

Од реализација на планските содржини, во градежната фаза, се очекуваат емисии на прашина и издувни гасови поради користење на механизација и транспортни активности, како и изведување на земјени работи. Се очекува генерирање на зголемени нивоа на бучава и вибрации од градежната механизација. Изградбата на планските содржини може да има влијание врз квалитетот почвата, подземните води и повремените површински водотеци низ планскиот опфат, поради земјените активности, генерирање на санитарни отпадни води, генерирање на отпад.
Новоизградените објекти во планскиот опфат, во оперативната фаза, ќе бидат извори на нејонизирачко зрачења и отпад (од одржување на трафостаниците и фотонапонските панели).



	Веројатноста, времетраењето, фреквентноста и повратноста на влијанијата
	Изградбата на предвидените објекти во планскиот опфат се очекува да предизвикаат долгорочни позитивни влијанија од социоекономски аспект, односно ќе се овозможи квалитетно снабдување со електрична енергија на руралните населени места, добиени од обновливи извори. Со тоа се намалуваат на емисиите на стакленички гасови кои се генерираат при добивање на електрична енергија од необновливи извори.
Во фазата на реализација на планските содржини, ќе се генерираат емисии од градежните активности и механизацијата и тоа во воздухот, почвата и водите. Исто така ќе се генерира зголемено количество отпад (главно градежен шут, земја, отпад од пакувања и вишок на употребени материјали), бучава, вибрации, несакани истекувања и сл. кои доколку не се соодветно управувани, може да предизвикаат негативни влијанија врз медиумите на животната средина, биолошката разновидност, пределот и здравјето на луѓето. Зголемена фреквенција на возила по сообраќајниците која може да предизвика негативни влијанија врз корисниците на патот и локалното население. Овие можни влијанија се оценуваат како сигурни и можни, локални, краткорочни, повратни/неповратни и со мал до среден интензитет. 

Од фотонапонските панели во оперативната фаза не се очекуваат емисии во животната средина кои може да предизвикаат значителни негативни влијанија. Трафостаниците и дистрибутивната мрежа ќе биде извори на нејонизирачко зрачење. Одржувањето на фотонапонските панели и трафостаниците ќе бидат извори на отпад, но не се очекува истите да предизвикаат негативни влијанија, бидејќи истите ќе бидат одржувани од страна на овластени компании. Фотонапонските панели може да предизвикаат негативни влијанија врз птиците. Негативни влијанија во оперативната фаза се можни во случај на несакани истекувања на масла, хемикалии и сл.   
Влијанијата во оперативната фаза се оценуваат како можни негативни, локални, повратни/неповратни и долгорочни влијанија, со мал до среден интензитет.

	Кумулативната природа на влијанијата врз животната средина и животот и здравјето на луѓето
	Во градежната фаза можни се незначителни кумулативни влијанија како резултат на користење на регионалниот и локалниот пат за пристап до опфатот, поточно како резултат на генерирање на емисии на прашина, издувни гасови и бучава. Сепак треба да се земе во предвид дека е мал бројот на возила кои се движат долж сообраќајниците и подрачјето не е густо населено. Имајќи предвид дека низ планскиот опфат поминуваат електродистрибутивна мрежа можни се кумулативни влијанија од нејонизирачко зрачење.

	Прекугранична природа на влијанијата
	Од овој проект не се очекуваат прекугранични влијанија.

	Ризиците по животот и здравјето на луѓето и животната средина (пр. како резултат на несреќи)
	Предвидените активности и содржини во планскиот опфат може да

претставуваат ризик по здравјето на луѓето и нивната безбедност,

како и врз животната средина во услови на неконтролирани емисии

во водите, емисии во воздух, почва и сл., особено во услови на несреќи и сл. 

	Опсег и просторниот обем на влијанијата (географска област и големината на популацијата
која ќе биде засегната)
	Вкупниот број на жители во општина Македонски Брод на чиј простор се наоѓа предметната локација, изнесува 7141 жители, од кои 39.1% претставува расположива работна сила значаен потенцијал за идниот развој на овој крај. 

	Потенцијалните економски и социјални влијанија кои би ги предизвикал планскиот документ како што се:

	Изградбата за електроцентрали од обновливи извори на енергија (фотонапонски панели), КО Манастирец, општина Македонски Брод, ќе овозможи поефикасно снабдување на руралните населби со електрична енергија, односно приклучување на нови населби кон мрежата, што е особено значајно за оние кои немаат соодветно, односно квалитетно снабдување. Поконкретно, ќе допринесе за заживување на руралните села.
Воедно преку воведување на алтернативни извори на енергија се овозможува заштеда на необновливи извори на енергија што е еден од основните приоритети во одржливиот развој. Со планските содржини ќе се намали производството, како и увозот на електрична енергија, односно ќе се овозможи домашно производство на електрична енергија од обновливи извори на енергија. Исто така, имплементацијата на Планот ќе допринесе за отворање на нови работни места, директни и индиректни вработувања, преку развој на бројни услужни дејности, подобрување на животниот стандард на населението, зголемување на приходите во општинскиот буџет, подобра бизнис клима и сл.

	Вредноста и ранливоста на областа која ќе биде засегната со донесување на планскиот документ:



	Посебни природни карактеристики или културно наследство
	На подрачјето на катастарската општина Манастирец, кое е предмет на анализа има евидентирани недвижни споменици на културата (Експертен елаборат):

1. Археолошки локалитет “Василевци” Горен Манастирец, среден век;

2. Археолошки локалитет “Кале” Долен Манастирец, средновековен

период;

3. Археолошки локалитет “Св. Богородица” Долен Манастирец, среден век;

4. Археолошки локалитет “Црква” Горен Манастирец,римски период;

5. Црква „Св. Раѓање на Богородица“, Горни Манастирец,1847 год.

Во Археолошката карта на Република Македонија, која ги проучува

предисториските и историските слоеви на човековата егзистенција, од најстарите времиња до доцниот среден век, на анализираното подрачје на катастарската општина евидентиран е археолошкиот локалитет: КО Манастирец-Црква, населба и некропола од доцноантичко време. 
Во непосредна близина на училиштето, десно од патот што води кон селото Топлица се наоѓа црквата Св. Ѓорги каде се откриени темели од стари објекти и неколку питоси. Некрополата е откриена во дворот на училиштето, а гробовите биле градени од големи инбрекси.
Согласно Студијата за заштита на природното наследство, изработена за потребите на Просторниот план на Република Македонија на просторот кој е предмет на разработка на Урбанистички план за вон населено место за електроцентрали од обновливи извори на енергија (фотонапонски панели), КО Манастирец, општина Македонски Брод, нема регистрирано ниту евидентирано природно наследство.

	Надминувањата на стандардите за квалитет на животната средина или граничните вредности
	Во рамките на планскиот опфат не се изведуваат активности кои предизвикуваат надминување на стандардите за квалитет на животната средина и граничните вредности. 

	Интензивна употреба на земјиштето
	Земјиштето во планскиот опфат претставува земјоделско земјиште со катастарска култура на пасишта и долови. Земјиштето треба да се пренамени во градежно за да може да се отпочне со градба на предвидените содржини.

	Влијанијата врз областите или пејзажите кои имаат признати статус на национални или меѓународни заштитени подрачја.
	Нема 

	Објаснете го степенот до кој планскиот документ поставува рамка за спроведување на проекти и други активности, во однос на локацијата, природата, големината и условите за работа или според одредувањето на ресурсите:


	За содржините предвидени во планскиот опфат на ниво на проектна документација може да се изработува ОВЖС студија (доколку се утврди потреба), односно Елаборат за заштита на животната средина.

	Објаснете ја околината во близина на проектот односно активноста која се планира да се спроведе со планскиот документ од аспект на можни влијанија врз животната средина. (пр. планот предвидува изградба на резиденцијални објекти во близина на индустриска зона, објаснете дали индустриската зона ќе има влијание врз животната средина на планираните резиденцијални проекти):

Во опкружувањето на планскиот опфат од северната страна се наоѓа неизградено земјиште (брдско-ридско) со променлив релјеф, обраснато со ниско стеблеста вегетација. Од источната и југоисточната страна тече реката Треска на која во иднина се планира изградба на акумулација “Калуѓерица” (Планскиот опфат навлегува во крајбрежниот појас на идната акумулација). Јужно од планскиот опфат се наоѓаат индивидуални објекти за домување, обработливи површини и реката Треска. Од западната страна минува повремен водотек Косов Дол и локален пат кој води до с. Могилец. Активностите кои се одвиваат во опкружување на планскиот опфат нема да имаат влијание врз планираните содржини и нарушување на квалитетот на животната средина.
Во сливот на акумулацијата забрането е да се изведуваат работи кои би можеле да ги сменат природните услови поради што би можело да дојде до лизгање на земјиштето, појава на ерозија или создавање на суводолици и порои. При изработката на планската документација треба да се обезбеди заштитен појас од највисокото ниво на водата.

	Објаснете ја важноста на планскиот документ за вклучување на аспектот на заштита на животната средина особено во поглед на промовирањето на одржливиот развој (да се наведе дали обемот на планскиот документ придонесува кон одржливоста и намалување на еколошките проблеми. Пр. еден инфраструктурен план може да има поголеми влијанија врз животната средина отколку некој образовен план на наставните планови).

	Имплементацијата на планскиот документ е од особена важност, бидејќи со истиот се предвидува изградба на електроцентрали од обновливи извори (фотонапонски панели), кои ќе овозможат одржлив развој на подрачјето. Со имплементација на планот, ќе се овозможи електричната енергија да се добива од обновливи извори, поради што ќе придонесе за намалување на емисиите на стакленички гасови кои се генерираат при производство на електрична енергија од фосилни горива. На овој начин ќе се намалат негативните влијанија врз животната средина и поради тоа планскиот документ има големо позитивно влијание врз животната средина.

	Кои еколошки проблеми се релевантни за планскиот документ. Опишете зошто истите се релевантни и опишете ја нивната природа и сериозност (објаснете ги проблемите кои спроведувањето на планскиот документ може да ги предизвика или да доведе до нивно зголемување, проблемите кои може да го забават неговото спроведување, како и проблеми кои спроведувањето на планскиот документ може да ги реши или намали).
Имплементација на планските содржини ќе го реши проблемот на руралните населени места, односно ќе овозможи поефикасно снабдување на руралните населби со електрична енергија и приклучување на нови населби кон мрежата, што е особено значајно за оние кои немаат соодветно, односно квалитетно снабдување. Планскиот документ ќе предизвика зафаќање на земјоделско земјиште и негово трансформирање во градежно, а со тоа и ограничување во идното користење на земјиштето.

	Објаснете како планскиот документ кој е предмет на разгледување е поврзан со друг/и плански документ/и во хиерархијата на планирање. Наведете го називот на тој/тие плански документ/и и наведете ги клучните влијанија на тие плански документи врз животната средина. Определете ги разликите во клучните одлуки што се носат со предметниот плански документ и другите плански документи кои биле или ќе бидат предмет на оцена.

· Планскиот опфат кој е предмет на изготвување на Урбанистички план за вон населено место за електроцентрали од обновливи извори на енергија (фотонапонски панели), КО Манастирец, општина Македонски Брод е со површина од 24,07 хектари е во рамките на Просторниот план на Република Македонија,  усвоен во (2004-2020 год.), врз основа на кој се изработени Услови на планирање на просторот тех. бр. Y07919, од страна на Агенцијата за Просторно Планирање. 
Планскиот документ е поврзан со следните плански документи:

· Просторен план на Република Македонија (2004 – 2020);

· Просторниот план на регионот на сливот на реката Треска (2005-2020);

· Стратегија за искористување на обновливи извори на енергија во Република Македонија до 2020 година;

· Стратегија за развој на енергетиката до 2030 година итн.

	Доколку потенцијалните влијанија на клучните одлуки во планскиот документ веќе биле предмет на оцена или веќе биле разгледани во други плански документи во некоја поранешна фаза, резимирајте ги главните заклучоци на таа оцена и како тие заклучоци се користени во процесот на одлучување. Опишете дали претходно спроведената оценка е направена согласно најновите сознанија за влијанијата врз животната средина со цел да може истата да се користи во процесот на усвојување на постоечкиот плански документ.
Предметниот плански опфат не бил предмет на стратегиска оцена на влијанијата. 

	Доколку потенцијалните влијанија од клучната одлука во овој плански документ ќе биде оценета во некоја подоцнежна фаза на планирање на пониско ниво, наведете како ќе обезбедите влијанијата што се утврдени во оваа фаза на донесување на планскиот документ да се земат во предвид при носењето на одлуката во подоцнежната фаза (пр. се спроведува стратегиска оцена на урбанистички план во кој се предвидува изградба на објект кој подлежи на постапка на оцена на влијанието врз животната средина).

Согласно Законот за животна средина и Уредбата за определување на критериумите врз основа на кои се утврдува потребата за спроведување на постапката за оценка на влијанијата врз животната средина потребно е да се утврди потреба за спроведување на постапка за оценка на влијанието на проектот врз животната средина. Потребата од оцена на влијанијата врз животната средина ја донесува Органот на државната управа надлежен за работите од областа на животната средина. Согласно Законот за животна средина, како и Законот за заштита на природата, правните или физичките лица кој вршат дејности или активности кои не спаѓаат во проектите за кои се спроведува постапка за оцена на влијанието врз животната средина се должни да изготват Елаборат за заштита на животната средина, со цел да се оцени влијанието на дејностите или активностите врз животната средина, пред да започнат со спроведување на проектот и истиот да го достават до органот надлежен за одобрување на спроведувањето на проектот.

При изработка на  документите заштита на животната средина во градежната фаза да се посвети особено внимание на управување со отпадните води, отпадот, емисиите во воздух, бучава, вибрации, управување со ризици од несреќи и хаварии, заштита на биолошка разновидност, културното наследство, заштита на материјалните добра и сл., додека во оперативната фаза на управување со емисии на бучава, нејонизирачко зрачење, отпад, управување со ризици од несреќи и хаварии, заштита на биолошката разновидност, заштита на водите и почвата од несакани загадувања и сл. 


	ИЗЈАВА

Изјавуваме дека податоците дадени во овој формулар се точни,
вистинити и комплетни.
Функција, име и презиме и потпис на лицето кој го носи планскиот документ во име на органот
Министер за транспорт и врски
Горан Сугарески
Датум:  ___.___.2019 година

Место:  Скопје
М.П.

